
Златко Грубеня Треньо поет радикалней оцудзеносци, добре замеркованей поє-

динєчносци яка поставя питаня без одвитох швету, алє виходу нєт. Мож лєм 

констатовац безнадїйносц.

Златко 
Грубеня

Юлиян ТАМАШ:

народзени 27. децембра 1976. року у Зомборе, а жиє у Руским Ке-
рестуре. Закончел штредню машинску школу у Оджаку. Роби як 
сезонски роботнїк у АБЦ Хладзальнї. Пише поезию. Твори обяв-
йовал у Литературним слове, МАК и Кровови (Нови Сад). Твори му 
обявени у кнїжки FRAME (МАК, 2009).

1976

Златко Грубеня

25233

ВОЯЦКА 
БАЛАДА

Дурнїло на кральовским дворе
Я за шанком
Палїм шветло
Усрани дзень, штварток
Падам до ище векшей цмоти
Авиони бомбардовали мой сон
Пси жедли мойо шерцо, а Библия ше ознова найлєпше предава
Аминь.

Жадам буц зли вояк
У твоїм шерцу штреляцки вод
Под твоїм нєбом зли ангел
Зли вояк у блатнявих чижмох
Осудзени на дезертерство
Церковни дзвони
Ранєни од любови
На мертвей стражи прекляти и вирни
Твоєй кульки у моїм шерцу.

НОЦ ЦО 
ПРЕБУДЗЕЛА 

МЕРТВИХ

ПЛАСТИЧНА 
ЛЮБОВ

Знам же сце цали час були ту
Ту дзе ше дзелєла мудросц
Ту дзе ше дзелєла правда
Ту дзе ше дзелєло щесце
Ту дзе вас живи забули
И дзе сце були лєм туристи на мертвим морю
И ту дзе живи сцели пойсц за вами
Ту у тей ноци (лєтнєй)
Дзе живи сцели постац мертви
И дзе ше шицко знало и видзело
У тей ноци дзе дахто пожадал знова ше родзиц, лєбо щезнуц.

Идуци пияни през празни улїчки, шпотаюци збачел 
сом ю у авзлоґу. Голу, алє праву, нос, уста, власи 
нє мала, алє була стварнєйша вельо, вельо як ти, 
нє глєдала нїч, лєм же бим бул з ню нєпреривно. 
Будзенє було боляце, ю ми вжали и рахунок за 
розбити авзлоґ, то наисце було боляце.

Дурнїло на кральовским дворе
Я за шанком
Палїм шветло
Усрани дзень, штварток
Падам до ище векшей цмоти
Авиони бомбардовали мой сон
Пси жедли мойо шерцо, а Библия ше ознова найлєпше предава
Аминь.

Жадам буц зли вояк
У твоїм шерцу штреляцки вод
Под твоїм нєбом зли ангел
Зли вояк у блатнявих чижмох
Осудзени на дезертерство
Церковни дзвони
Ранєни од любови
На мертвей стражи прекляти и вирни
Твоєй кульки у моїм шерцу.

Сашо Кетелеш особнє ми блїзки по поетским резону єдней моєй фази, з часу 

мойого "звичайного дня". Теди ми швет бул, гоч ХХ столїтиє, як на малюнкох 

Гиєронимуса Боша, цо присутне и у Кетелешовей поезиї, алє вец обачуєм же 

його Бош "домашнього" походзеня, з поезиї Бори Джорджевича и других рок 

марґналцох. Шицко то нє одбера творчи потенциял Кетелешови, бо му писнї 

докончени. Слово о препознаваню чийо зме дзеци.

Сашо 
Кетелеш

Юлиян ТАМАШ:

народзени 9. марца 1977. року у Кули, а жиє у Умаґу (Горватска). 
Закончел штредню машинску школу у Кули. Студирал на Катедри 
за руски язик и литературу Филозофского факултета у Новим Са-
дзе. Пише поезию. Твори обявйовал у Литературним слове и МАК. 
Достал награду Литературного слова – "Мирослав Стрибер" (2001).

1977

Сашо Кетелеш

* * * Кед бим  це знова стретнул
Же бим нє бул пайташ з тобу.
Нє прешол на иншаки ступень комуникациї
Примоприданя емоцийох
И вируцованя енерґиї.
Провадзел бим це по городских автобусох
Писал писма, дихцел до слухалки
Гаризматично бим це бранєл
Од шицких муфлюзох
Товаришом бим нє допущел
Уцагнуц це до сплєткох
Анализовал бим твойо єство
У своїх приповедкох.
Кед бим це знова стретнул
Шицко бим то зробел директно
И зоз одредзеней далєкосци
Страхуюци од твоєй краси
У нєдостатку власней шмелосци. 

САМОЗАБОЙСТВО 
ПРЕ ПУБЛИКАЦИЮ
Собота рано, а вон дзешка гет
Шпотал ше по старим добрим швеце.

Млада пара ше цага зоз напущеней порти
И вон зоз тей еґзибиционистичней сорти.

"Дябла за нос поцагнул!"

Собота, упукал ше як пергач
Та тераз шлєпо лєци доокола
Чловек у преходзе здабе му на вола
Напевно, жена му надзала роги
Бо ма длугоки ноги.

Собота, упукани шедзи на Твердинї
Блажене чувство, патри до Дунаю
Штудира о червенопиркох
И о тим же го ище досц нє познаю.

А людзе цо преходза ше питаю
Чи так випатраю потенциялни самозабойнїки
Будуци шпиваче
Алє вон ше нє будзе намагац
Скочи до Дунаю
Та за ньго шицки буду знац.

Сашо Кетелеш

ЖИМСКЕЙ 
ПАТЕТИКИ 

НЇҐДА НЄ 
ДОСЦ

* * *

Кед сом бул добри
Руцели ми косц
Кед сом збрехал
Шерпенку ми звязали за хвост!
Слунко кед бим сцел
Шнїг пада
Напевно, знам
Хтошка ми зле жада
Споза хрибта ножик оштри
Кед нє примеркуєм
Здзеє ме на рошки
Зоз хвостом змахнє
А з главу покива
Сам себе на пса здабем
Одо мнє ше и мачка скрива.
Кед ше рано опатрим до жвератка
Коло шиї ми хиби лєм клатка.
Аж и мойо ципели скинча
Як пшички
Док ше шейтам по улїчки.

Жалосне и миле слунко
Почина викуковац.
Ноц, котра була швижа
Нє бешедовала о добрим
У циньох своїх
Помали ше цага ґу концу
И преклїна
Твойо руки ю нє прицагню
Твойо слова ю нє поцеша
А слизи твойо нє наполня.
Обраца ше ґу муру
А док ставаш, сциха гутори:
"Меркуй, склєнчина!"

Владимир Еделински Миколка на добрей драги, бо спознац самого себе основне 

условиє випросциц ше у себе, та вец и у историї. Самота продуктивна за поету, 

знанє нє чкодзи, напроцив, лєм треба дриляц напредок у обегованю зоз самим 

собу и шветом.

Владимир 
Еделински 
Миколка

Юлиян ТАМАШ:

народзени 15. априла 1978. року у Вербаше, а жиє у Руским Керес-
туре. Дипломовал филозофию на Филозофским факултету Друж-
би Исусовей“ и теолоґию на Филозофско-теолоґийним институту 
Дружби Исусовей“ у Заґребе. Пише поезию. Писнї обявйовал у 
Дзвонох и МАК. Твори му обявени у кнїжки FRAME (МАК, 2009). 
Достал другу награду за поезию (за сениорох) литературного кон-
курса часопису МАК "Юлиян Надь – Митя" (2007).

1978

Владимир Еделински Миколка

ЕҐОЇСТИЧНИ 
ТРОУГЕЛЬНЇК

Пендрам ше по горох людского знаня.
Пендрам ше високо вше висше,
а висота ми опива розум
и нє боїм ше.
Аж напроцив, цо ше висше пендрам,
самота ме баржей виполнює.
Нас тройо так поставаме єдно.
Знанє, самота, я.
Три подоби лїца єдней особи.
Яки красни тим!

Вонка зоз тей самоти
там у нїжини людского знаня
починам ше трациц.
Знанє ми постава цудзе,
людзе чежки,
а нєбо нєдолаплїво далєке.

Ту горе нам добре,
Знаню, самоти и мнє.
Освидомени себе, своєй велькосци,
напредуєме до нєба правди,
до благостаня цо лєм за нас тройо чуване..

(Виривок зоз писнї 
"Диялектика осаменосци")

ГРАНЇЦА Форґов нових попатрункох круци ме по горизонту самого себе.
Круценє тото варта так нови тунели по нєпознатих глїбинох 
стварносци.
Велькосц спознатого стої як нєпозната котра збунює,  
алє и застрашує.
Прегнїти фундаменти нукашнєй сиґурносци давно  
ше уж нє шмишкаю шлєбоди младого духа,
а сиґурносц нова ище анї нє нагадує черству жем за даяке 
нове квитнуце живе.
Дзе ше то шицко раз ма застановиц?
Нє знам.
Боїм ше од того!
Знам же крочай прейґ гранїци вше приношел новосци до 
чловекового живота.
А знам же вони нє вше мушели буц добри чловекови.
Гей знам! 
И сам сом!
А тота стварносц наисце, наисце, велька!
Алє гоч шерцо попретарговано пробує лапиц ритем живота,
попатрунок ми нє маюци дзеку стануц лєци до цмоти 
нєпознатей стварносци,
и радує ше.

Пендрам ше по горох людского знаня.
Пендрам ше високо вше висше,
а висота ми опива розум
и нє боїм ше.
Аж напроцив, цо ше висше пендрам,
самота ме баржей виполнює.
Нас тройо так поставаме єдно.
Знанє, самота, я.
Три подоби лїца єдней особи.
Яки красни тим!

Вонка зоз тей самоти
там у нїжини людского знаня
починам ше трациц.
Знанє ми постава цудзе,
людзе чежки,
а нєбо нєдолаплїво далєке.

Ту горе нам добре,
Знаню, самоти и мнє.
Освидомени себе, своєй велькосци,
напредуєме до нєба правди,
до благостаня цо лєм за нас тройо чуване..

Владимир Еделински Миколка

У 
ГОРОДСКИХ 

РАНЦОХ 

ДЗВОН 
ЦИХОСЦИ

Престарти под нєбом, Город.
Отворени за себе, Я.
Вєдно гужваме клубка меланголийних думкох.
Вон свойо.
Я свойо.
Сцерпезлїво доволуєме цмоту.
Я удихуєм сон,
а Вон претровює ноц.
Сон єден таки и мнє раз видумал
Ша прето и гужвам тот город по глави.

Стань!
Почувствуй!
Моц то цихосци.
Почувствуй цихосц моци.
Моц котра мнє змоцнює
Почувствуй ю лєм на хвильку.
Моц хтора ме полнї.
Почувствуй ю!
Моц хтора помали преходзи и на тебе.
Почувствуй ю вєдно зо мну.
Моц хтора мнє витворює.

Почувствуй ю яка є глїбока и густа.
Почувствуй яка є опиваюца и моцна.
Моц хтора ми допущує же бим почувствовал себе.
Почувствуй ю цалком.
Почувствуй сиґурносц у цихосци.

Почувствуй тоту моц!

Моц хтора ми допущує же бим ше озвал.

Ваня Дула пише добру филозофски ориєнтовану поезию, з дефинициями, уни-

верзалнима висловами. Дзекеди єй хиби стварносни контекст, алє основни про-

блем тей поезиї же природа поетского язика ориєнтована на слику, нє согласна 

є радикалному филозофскому дискурсу, а як филозофски дискурс тим писньом 

хиби арґументация. Поет нє страцени, хиби читлївша вяза медзи поетичну 

слику и рефлексию. Мож гармонизовац.

Ваня 
Дула

Юлиян ТАМАШ:

народзени 25. юлия 1978. року у Новим Садзе, а жиє у Дюрдьове. 
Дипломовал Социолоґию на Филозофским факултету, у Новим 
Садзе. Редактор є Литературного слова. Пише поезию. Твори обяв-
йовал у Литературним слове, Шветлосци и МАК. Твори му обявени 
у кнїжки FRAME (МАК, 2009). Достал першу награду за поезию (за 
сениорох) литературного конкурса часопису МАК "Юлиян Надь – 
Митя" (2007) и другу награду за поезию на першим Медзинарод-
ним фестивалу поезиї и прози "Дюра Папгаргаї" (2008).

1978

Ваня Дула

ГЕРОЙ Тот, котри вично глєда
Нє блука
Нїґда нє гриши
Тот, котри щирого шерца
Божества позабива шицки
Герой святи
Сцека, од циґанствох нових
У нєгеройским чаше
Шицки шарканї позабивани
Шицки глави зразу одоцати
Мертви язики вирвани нє знаю
Пренайсц стару правду
Спознац ознова
Живот, клубко можлївосци
Замервени конци
Конци и початки
Лєм шмели препозна
Лавиринт свой
Любиц вон муши
И буц зохабени
И од себе самого
Жиц, научиц муши
И после шмерци.

"Нєт побиди значнєйшей 
од вирносци самому себе у 

пораженю, тиж так, анї векшого 
пораженя од зраднїцтва самого 

себе пре побиду."

– Драґош Калаїч

ДРЕВО

ПРЕПОЗНАВАНЄ

Безконєчносц розконарена
Нєбо и жем
У далєкосци дзе ше дотхли,
Там, слуп нєба, фундамент жеми
Знак, на штред ровнїни засадзени
Же висоти од глїбинох завше оддзелєни,
Лєм нам ше кратковидим видзи
Нєбесну коруну кед гром преполови
А то нєбо, на жем зиходзи
Вишнї огень, пуща корень
Препиха ше з глїбини
Як жридло през камень
Сон, напава у жеми
Ище, нєродзени
Спод каменя каждей шмерци
Рошнє помали
Витирвало гонї
Конари вше глїбше
Коренї вше висше
Нєбо и жем завше звязани.

У другому себе препознац
Дурносц любови
Жадац, вецей як цо можеш дац
Деспотскому животу
И шмерц слуга послухни
Без огляду яки ши випатрунок вжал 
Як ши себе задал
Спреведнуц
Божеска мудросц
У шицким себе препознац.

Ваня Дула

ХИПЕРБОРЕЙЦИ Ми, вше дзвигаме глави
Ґу слунку на вершини
Намагаме ше
Од циньох наших буц висши
Наш бок вично утвердзени
Штредзиско кудзелї
Судьба
Коло нас ше окруца
Витор жимни
Алє нїґда нам шерца нє змарза
Крев пекельна, рай нє шнїє
Бо живот зоз шмерцу, вично воює
У ноци желєзней
Ми искри
Сами, себе куєме
На ковадлу ноци
З млатком тлучеме
Упарто преверюєме нашо моци
Вично запатрени, до найвисшей точки
И у бездни
Шветло зме
З огнїска истей прастарей жирячки
Шветло, през ляднїк привитали
Нашо очи, нєбесно белави
Бистри, вично будни
Спод клїпкох, надвладац страх
Шмели блїскавки
До утроби цмоти запатрени
И кед шицко згори
Од нас нє остава анї прах
Нашо цело и так ляд
Дих огня, наш дух
Високо ше дзвига, понад
Гори, з громом причащани
Ми, вше дзвигаме глави
Ґу слунку на вершини.

"Чловек то цошка цо 
треба превозисц."

– Ф. В. Ниче

Татяна Колесар нам сообщує вельку правду же жем ма вше уста отворени, же 

рай доживюю лєм тоти без идентитета и же ше час закончує же би ознова 

вше розпочал. Нам, смертним людзом, остава видзиц дзе нам писня настава, 

достойна паметаня.

Татяна 
Колесар

Юлиян ТАМАШ:

народзена 28. фебруара 1979. року у Вербаше, а жиє у Коцуре. Ди-
пломовала Социолоґию на Филозофским факултету, у Новим Сад-
зе. Пише поезию. Твори обявйовала у Литературним слове и МАК. 
Твори єй обявени у кнїжки FRAME (МАК, 2009). 

1979

Татяна Колесар

БЕЗ 
ИДЕНТИТЕТА

КРИЖ

Длань при дланї
Видзена фурма сна о Нас,
О власних моцох
Поламани змист
Часових спреводзкох цо прекрива подобу патетичних рухох, 
звикнуце.
Отупени витор як розум
Без спреведаня фаластує и контролує дих.
Видзена фурма раю без идентитета.

Нацагуєм руки, ту...
Дзе ши сам...
Ровно пред Криж.
На пол драги, дзе ше рабує
През чежки сон о себе, о целу, звикнуцу.
Ровно пред Криж.
Дзе ше нагадую слова предкох.
Пада ше до розпуки пре тайну котра споза часу стої.
Єднаки моци
Розумносц приволую.
Цалком найобичнєйши случайносци...
И ознова ровно пред Криж.

ЧАС

У МАСИ

Час як путнїк зашлєпени валя гранїци реалносци.
Час як одблїск скритей моци,
пресипує нєдоконченого спознаня часточки.
Без словох доходзи до кореня преходносци
и порушує тот круг безцильни.
Час як толвай краднє спокусу души
и остатнї капки цела за собу зохабя.
Час препознава моц мудросци
и зоз страхом одкрива тайну слабосци.
Час у просторе,
час у чаше,
докончує ше же би ше заш започал.

У маси,
полож ми руки на очи
най задумам себе.

У маси,
прешвеч ме з гроженьом
же сом ту, пред налєтом снох
и пущ най ми колєна сцераю шлїди зною.

У маси,
запаль швичку и здогаднї ше док гори,
о, яки подли були мойо сни.

У маси,
його цело
розпадує ше и под моїма ногами.

У маси,
и жем уста отвера...

Таня Бодянец Колбас мистификує моц власней женственосци. Вельке питанє на 

цо ше опре тота моц у старосци, кед прейду илузиї. На памятки може... 

Таня 
Бодянец 
Колбас

Юлиян ТАМАШ:

народзена 25. марца 1979. року у Кули, а жиє у Норд Бателфорду 
(Канада). Дипломовала на Катедри за руски язик и литературу Фи-
лозофского факултета у Новим Садзе и на Учительским факултету 
на Универзитету заходного Онтария у Лондону (Канада). Пише 
поезию. Писнї обявйовала у Литературним слове и МАК. Твори єй 
обявени у кнїжки "9 риби" (МАК, 2006).

1979

Таня Бодянец Колбас

* * *

КОНЄЦ

У ноци полного мешаца
Меням скору
Як гад
Уста ми полни зоз шлїну
А под нохцами
Смола
Облїзуюци крев з твоїх ґамбох
Кладзем це на жертвенїк

Моя церемония

У ноци полного мешаца
Жили ми горуци
док облєкам пахняцу скору
Чловекову

И одходзим на боїско
Шмикаюци ше.

Нє бешедуй
Нє закукуй
Дих нє випущуй
Лєм слухай
И нагадуй.

Доруш амбис
Нарисуй у нїм круг
Сон до билого облєч
И почувствуй
шицко уж ту...

		  "Each day is 
a battle.."

ХВИЛЬКА

ИРОНИЯ

Под пальцами
Народзене жаданє
До скори
Уткани твой пах
На ґамбох
Нє умера дотик
У оку
Швита рано
Попреплєтани
Дих сна...

Евфория цмей глїняней вазни
Скрива шицку чловекову власц
Пах пралєса
У шлїду блїщацого хвоста
Дзе виртуозни скептик
На зранцавеней дланї
Отвера очи
И розґужлює
Громаду конфузиї
Нєшка шицки станули на лїву ногу.

Сашо Палєнкаш на шлїду дискурса Ничеового Заратустри. Ту ма и єдну сущну 

иновацию: надчловек ше конфронтує зоз "сеґинятком", та остава отворене пи-

танє чи сеґинятко аксиолоґийно нє стої висше од надчловека. Єдно заключенє 

достойне паметаня: кельо наша совисц чиста пред нами, таки будзе и одраз у 

жвератку! Воно правда же то вецей християнске як ничеанске заключенє, алє – 

Боже мой, єст смисла глєдац ше, та гоч и заобиходно.

Сашо 
Палєнкаш

Юлиян ТАМАШ:

народзени 15. априла 1979. року у Заґребе, а жиє у Руским Ке-
рестуре. Закончел Ґимназию "Петро Кузмяк" у Руским Керес-
туре. Студира Катехетику у Суботици. Директор є РНТ "Петро 
Ризнич Дядя" у Руским Керестуре. Пише поезию и прозу. Твори 
обявйовал у Литературним слове, МАК, Календар и Local Minds. 
Писнї му обявени у кнїжки FRAME (МАК, 2009), а обвявена му 
кнїжка "Пред нами" (МАК, 2010). Достал награду Литературного 
слова – "Мирослав Стрибер" (2009) и награду за найлєпши текст 
на музичним Фестивалу "Ф.А.М.У.С." (2009).

1979

Сашо Палєнкаш

КРОЧАЙ НАПРЕДОК, ДВА НАЗАДОК, 
КРОЧАЙ НАПРЕДОК, ДВА НАЗАДОК...

Шедза так Надчловек и мали хлапец, та приповедаю. Нараз ше хлапчик пита Надчловекови: 
''А як ше то зна же чи чловечество напредне, чи нє?'' Надчловек попатрел на ньго з благим ош-
михом, алє у сущносци, обчекуюци таке питанє.

''Нолє, гопай тадзи коло мнє!'' – указуюци на шлєбодне место коло рахункара. ''Видзиш хлап-
че, тото ту цо ти звичайно хаснуєш за бависка ше хаснує и за роботу. Електронїка и рахункари 
ци тераз вшадзи. Комуникация медзи людзми барз швидка. Помоцу мобитела можеш наволац 
дакого и зоз парку и зоз поля, помоцу интернета ше можеш видзиц з людзми, тисячи и тисячи 
километери далєко. Можеш зарабяц, можеш куповац, а анї ше нє дзвигнуц зоз фотелї! Чловек 
конєчно тисячи роки историї, найоддалєнши места, милиярди терабайти информацийох напра-
вел доступни каждому, без огляду на роки, пол, расу...'' 

Нараз нєстало струї. Надчловек поражено скашлял, а хлапец по цмоти почал опиповац кадзи 
даяка швичка и ширка.

ТВОЙ ГЛАС У ЛЄШЕ ЧУЮ ЛЄМ 
СТАРИ ПНЯКИ ХТОРИ НЄ ПОРОБЯ 
НЇЧ, МЛАДНЇКИ ХТОРИ ПРЕБАРЗ 
СИРОВИ ЖЕ БИ БУЛО ДАЯКОГО 
ХАСНУ З НЇХ И ВЕЛЇ ДРЕВА ХТОРИ 
ШЕ ГИМБАЮ, ТАК ЯК ВИТОР ЗАДУЄ

Нєшка вовторок и нєшка полни мешац, а на пол ноци почню босорки виходзиц! Буду облєто-
вац коло турнї и зоз своїма метлами буду биц по дзвонох. Стари баби буду думац же до Служби 
волаю, та ше по цмей ноци руша до Церкви. По драже буду стретац велїх младих хтори ше пияни 
дому шпотаю, та буду єдни другим койцо доруцовац!

До рана ше шицки вишпя и нє буду бешедовац же цо вечар робели – бо млади покрадзме 
були пиц, а стари баби думали же до Служби волаю... Алє на концу хто наисце будзе вериц же 
дахто вноци става до Церкви, же ше дахто ходзи у тижню опивац, а на концу – хто наисце вери 
же босорки постоя!

Медзитим, правда тото – вчера кед сом ше шейтал, наишла Ти и погляди нам ше стретли и у 
хвильки сом ше претворел до громаду пахулькох хтори витор роздул на шицки боки! Єдна паху-
лька спадла и на твою ґамбу и такой ше розпущела. Од теди ми двойо – єдно! Алє, хто наисце вери 
же ше дахто може претвориц до громаду пахулькох и же ше два особи можу злучиц до єдней!

Алє правда тото – кед вам Надчловек пове же у своїм живоце треба так и так же бисце зробе-
ли, вец то так и треба поробиц – то добре за вас, алє и за ньго. Кед тот исти Надчловек пита вашу 
помоц и потримовку, вец треба же бисце му то и дали – то добре за вас, алє и за ньго. Алє нїґда, 
наисце нїґда нє питайце даяку помоц од нього – то добре за вас, алє нє и за ньго! Кед би Надлю-
дзе нє постояли, нє постояли би анї ми, сеґинятка! Ми на тим швеце постоїме лєм прето же би 
дахто могол буц над нами и кед треба, же бизме му вше були при руки и од помоци – гоч то нє 
добре за вас, добре є за ньго!

ДОБРИ ПИСАТЕЛЬ ПИШЕ – ДРУГИ 
ГО ЧИТАЮ ПОДЛИ ПИСАТЕЛЬ 
ВШЕ ЦИТИРА ДАКОГО И ДРУГИМ 
ТОЛКУЄ О ЧИМ ПИШЕ

 
"Пришол сом ту на тот швет у креви
удихнул сом свой перши воздух.
Пробовал сом жиц ту на тей Жеми
пробовал похопиц людски мозоґ.
 
Розположеня нам ше меняю як рочни часци:
людзе нєставаю як пожовкнути лїсца.
Кед остаря –  як зламани су конари
на штред пажици  сами
вируцени з власного обисца.
 
Вельки жвири през живот поставаме!
На своїх гришкох нє же нє учиме, алє их анї нє паметаме!
Медзитим, кед придзе тота хвилька – час за умеранє,
забуваме тот швет, и нє думаюци на других –
– лєм сциха
застановиме
свойо
диханє..."
 
Три ствари шицким людзом на тим швеце, без огляду на виру, пол, расу, возрост заєднїцки – 

родзенє, живот и шмерц!
Над своїм родзеньом нє може нїхто мац контролу. Над своїм животом, гм, ридко кеди ше ма 

контролу, а над шмерцу – нєт контроли! Значи од тих трох стварох, єдина вариябла* то ЖИВОТ! 
Кельо контроли над нїм будземе мац, то завиши од щесца, а як го прежиєме, то завиши заш лєм 
од нас самих. Нє лєгки то задаток, кажде нас учи иншак и нє постоя два исти. То цошка нєповтор-
лїве, то цошка хвилькове, то цошка нємерлїве, то цошка субєктивне – алє кед є нє и обєктивне, 
вец є безсмислове. Живот интимна ствар, алє го треба дзелїц и з другима. Живот индивидуална 
ствар, алє треба учиц и од других. Живот то нє ствар, алє маш моц ю подаровац и другим.

Вельо раз ше чловек нє знайдзе у живоце, похопи го на руби. Дакеди погришно и посовитує, 
алє заш лєм ше прежиє...

 Приповеда ми дїдо – ша, яй, я кед бул твоїх рокох, твой оцец уж ходзел до школи. Правда, бул 
сом гунцут и мой оцец, а твой прадїдо, нє могол ми вивесц шора, алє ша, гат – мушел. Та так ше 
вон зоз єдну релативно пристойну фамелию порадзел же ме оженї за їх дзивку. Ми двойко ше 
нїч нє питали, мушели зме буц цихо, алє зато сом у карчми бул главни. Вше сом могол найве-
цей попиц, гудацом я вше давал найвецей и окрем музики, нїґда ме нїхто дому нє провадзел. То 
були часи, а нє як твой оцец, лєбо ти тераз. Шицко маце, а вше проблеми з вами. З ґенерациї до 
ґенерациї вше мегчейши людзе. Ша я паметам, за фриштик сом поєдол пол векни хлєба и попил 
литру млєка. Твойого оца зме лєдво оженєли, бул як палїчка и ганблїви – з клїщами ши му му-
шел вицаговац слова з устох кед требал дацо повесц. Да мнє нє було, нїґда би ше тот нє оженєл, 
но, алє, и вона уж була у гевтим шоре, та уж нє було кадзи.

* У психолоґиї и других дружтвених наукох, вариябла то класа зявеньох лєбо особеносцох хтори ше меняю и зявюю у 
найменєй двох модалитетох. Спрам єй функциї у одредзеним виглєдованю, вариябла може буц зависна и нєзависна. 
Єдна од предносцох окончованя експерименту на психолоґийней бази то тота же можеме меняц (варирац) условия 
одвиваня даякого зявеня и праве тоти условия то нєзависна вариябла, а гевто цо ше зависно од нїх меня то зависна 
вариябла.

Сашо Палєнкаш

 Приповеда ми оцец – ей, хлопе, я кед бул у твоїх рокох, уж зме були побрани з твою маце-
ру. Правда, бул сом гунцут и мой оцец, а твой дїдо, нє могол ми вивесц шора. Упознал сом их 
зоз свою дзивку, а твою мацеру, и гварел им же ше з ню я жадам оженїц. Нє питали ше вони ту 
вельо, алє були фер, та виплацели свадзбу. А на ''иґранкох'', вше сом бул главни. Вше сом могол 
найвецей попиц, и я мал плочи зоз найлєпшу музику. Теди то була музика. То були часи, а нє як 
тераз. Шицко маце, шицко ше вам да, а вше проблеми з вами. З ґенерациї до ґенерациї сце вше 
мегчейши. Кед ши бул мали, вше ши бул як палїчка – бали зме ше же це витор оддує. Вше ши бул 
цихо, вше з клїщами слова з тебе вицаговац кед треба дацо повесц.

 ...Правду заш лєм мушиме одкриц сами. Ми вше дзеци своїх родичох. Вони вше тоти хтори 
знаю лєпше. Вони вше можу найвецей. Стари способи найлєпши, а їх животни искуства нєпоби-
дими. Исте важи и за їх родичох, а исте важело и за родичох їх родичох, а чи исте треба же би 
важело и за нас?

На нас ше стої же бизме тоту ''традицию'' предлужели преношиц далєй, чи час же би ше уж 
''пререзало'' и розпочац нови сказки, алє хтори годни буц и на хасен. Повесц правду, припознац 
вину (кед єй єст), алє остац и авторитет у ище нєрозчуханих очкох поспаних (и нєсвидомих жи-
вота) нам потомкох. ''Розсипац млєко'' и повесц же то так и требало. Нє скривац ше поза припове-
дкох же ''крава копла до кабла''. Ми жвератка того цо ушлїдзи после нас. Кельо наша совисц чиста 
пред нами самима, таки будзе и одраз у жвератку!

Серґей Жирош добре позна и почитує руску традицию, алє спрам нєй ма и кри-

тицку дистанцу. Плодна позиция, лєм треба на нєй витримац, нпр. як Михай-

ло Лалич у "Воєним щесцу".

Серґей 
Жирош

Юлиян ТАМАШ:

народзени 31. юлия 1979. року у Зомборе, а жиє у Руским Керес-
туре. Дипломовал на Факултету технїчних наукох, Транспортни 
напрям, у Новим Садзе. Пише прозу. Твори обявйовал у Литера-
турним слове и МАК. 

1979

Серґей Жирош

ПОБИДОНОСНА

Часто згориш у живоце, алє то ОК. Обичай же у таких хвилькох останєш сам. Шпацирал ше, 
як ши ше и дараз шпацирал, шицко там дзе и було, окрем того чого вецей нєт. И то ОК. Но, алє, 
витри з Карпатох дую, а густа молга ше ознова спущи.

Мам штирох братох и штири шести. Шицки ме любя, двоме кед треба, єден дакеди, штварти 
ище мали. Шестра ше трудзи порозумиц ме, другей нє бриґа, треца ище вше задумує, а штварта 
мала, вше и будзе. Мац и оцец добре. Бачикове, маю свойо бриґи, алє єден ме люби. Нини нє 
споминам...

Думал сом же шицко пойдзе иншак.., мал сом когошик. Бул сом млади. Вец сом пошол, кед ше 
требало врациц, нє знал сом дзе.

Здобул сом добрих товаришох, за хторих ми вецей нє приходзи на розум най давам часци 
орґанизма. Керестур остал зармуцени, вироятнє, так и треба. Кажде пошол по своїм дильове.

Нєсподзивал сом ше кед сом глєдал помоц. Можебуц позно було, можебуц ми анї нє треба 
помагац. Вироятнє ше спреведам кед подумам же сом нїкому нє одмогол. Можебуц анї нє треба 
глєдац помоц теди, теди сом сам себе помагач. Интересантне же кед ше найдзеш на такей криж-
ней драги, нєт драгоказу. То сом дзешка начитал.

На концу конца, так ми и треба.
Жадал сом вироснуц и най други вирошню коло мнє. Плїткосц чловечносци указала свойо. 

Парохия нє допущела нєосудзено вислухац. Маме и нових парохиянох. И вони гварели свойо. 
Волєли нє. Тунє. Затили. Барз.

Вирошнєме, або нє, парохиянє буду твердзиц єдно, я будзем друге. Пустара, Била, Косцелїско, 
Рискаша, Яраш, Сейки, вельо чарней жеми под нохци пошло. Голєм най би ше научели поуми-
вац... 

Од мотики ше нє одбиц, то нє моя ганьба. Вше вецей єст ганьблївих.
Науковци... Нє, вони нє друга приповедка. Чарнїца чудо, алє жовта вицага.
Одграти велї шпиванки. Я свою граєм и далєй. Цешим ше, мам и у чим. Велї забути. Слава 

Богу. Мало. Нажаль.
Интересує вас прецо? Шмишне. То лєм так...
Хто ше опитал прецо му у бабовим заднїм дворе рошнє баґрен? А, на кого сова вноци зоз яд-

ловца меркує?
Вишнї и того року на яр ознова шмело узрели. Нє бул их хто пооберац. Волїце черешнї?
Дїдо Мафтей бул чесни чловек. Робел по обисцох цали живот за пар погарики палєночки и 

танєр билей мачанки. У живоце нє видзел нови гвозд. Мал навипросцани полну ладу. До конца 
го нє бул хто поховац.

Нє любим исти шпиванки кажди рок. Нє любим побиднїкох хтори за тоту нагоду научели мой 
язик, и вец намакаю чобольов.

Нє скромно би було побрехац, а нє спомнуц леґиньох хтори маю по штерацец рочки.
Шейтам ше по дильове, кед воно заячок. Пребегнул. Най идзе. На єшень ши мой!

НОЦ НАД КЕРЕСТУРОМ,  
ЦМА ШЕ СПУЩЕЛА...

Валаски бетяр и фиґльош, тераз уж` лєм дїдо Осиф, плювнул до виробених гарсцох, розчухал 
их даскельо раз, схопно спущел косу хтора му була опарта под локцом, нагнул хрибет и замахнул 
ище єден побидоносни одкос трави полней зоз оловом у Миколовим ярку на Вельким шоре. Зо-
льнїцу – шаторске кридло наполнєл, позакладал, клєкнул на угел, схопно позацаговал и звязал 
на два ґузли.

– Збогом Михалє !!!
– Збогом Осифе !!!
Заруцуюци зольнїцу на плєцо, дїдо Осиф ище раз закукнул на свойого товариша Михала. 

Михал уж давно спаковал куфри, волали го умрец до цудзини... Син му написал писемко, послал 
карту, а шестра Маря дзвигла динарчок у пошти цо му послали и покончела зоз пасошом. Длу-
го Михал чекал тот дзень, нє прето же ше будзе радовац обраценому хрибту валалу дзе здравє 
зохабел, алє пре два роки, хтори му скрили попатрунок од унукох и сина, хтори ше нашвидко 
одпитал, же би чесни парастки руки нє забрудзел зоз креву.

Рано ше озвал лєсов дохтор, нємоц враценей годзини улївала жиму до шестри Мариї.
– Пошол Михал... Поцихучки, алє з надїю и нїґда припознату ложичочку потримовки, Маря 

змахла шейдзешат пейц рочному братови...
Осиф го нє випровадзел, алє закуковал на шиви "Опел Рекорд", док ше трацел у молги нєпре-

робеного дизелу. Осиф Михала виратовал у войни... Вше ше почитовали и цимборели... Дзевед-
зешатих Михал мушел предац прекрасни чилаши, а Осиф му сцел пожичиц...

– Нє, маш и ти сина, дай йому!
Синове им були кумово одмалючка...
О два тижнї, Осифов син страцел глас. Остал... О два роки го нашли и загребали ґу мацери. 

Бул ище леґинь...
Дїдо Осифко остал сам.
Керестур занємел, а Осиф пенєжи потрошел на ладу и фалат каменя... Прешло и вецей як 

дзешец роки, Осифови сцигла коверта. Було то вельке нєсподзиванє за дїдка хтори викошовал 
ярки и кармел облюбени, му, мили били створеня, навики з виреченьом, хторе му одгуковало у 
витрапеней глави: "Нє, маш и ти сина, дай йому! " 

Осиф бул чловек з твардима прешвечанями, жадал синови купиц моторку, направиц шопу... 
Кулаченє, робиц за цудзинцох, застава без гвизди, за ньго було тирания, хтору му штири гольти 
жеми и подла мотика цо геройски заслужел на Батини, оловно улята до предросудзеньох.

Два днї Осиф нє мал моци отвориц писемко... "Осифе, приходзим це опатриц, послал сом 
Марї пенєж. Заплац авто, идз до Сриму на вина. Навариме паприґаш, а Кирданци нам буду грац. 
Заплац салу и поволай Миколу. Жадам умрец дома..."

Михал кед пришол, поприберани и обритвени Осиф дочекал го у Марї.
– Идзме ше помодлїц Осифе...
Заходзаци до карчми, Михал мал цо видзиц... "Србија Србима Косово Делије"
Поганьбени Осифко зогнул главу, лапел Михала за рукав нового уяша и уведол го до карчми...
– Нє послухал сом це...

Серґей Жирош

ПРЕЦО ДЇДО ЯНКО НЄ ЛЮБЕЛ 
РЕЙТЕШИ ЗОЗ СИРОМ?

Допили ми приповедки  файти: "бул раз єден", або "як то було кед ми були млади", прето же ме 
то, у ствари, совершено нє цикави, а верим же анї Вас. Прето то будзе приповедочка баржей типа 
"стреда, дїдо бабу спреведа, а крава нє подоєна".

Нє жадам охабиц погришни упечаток, алє факти указую праве на причину векшини социял-
них нємирох у штредкох дзе ше мацерински язик хаснує пре традицию, а нє прето же там уж 
якиш мудерец, або опрез шицкого културни дїяч, обгрунтовал як и кеди треба похасновац слово 
рейтеш.

Задумайце як би вам було кед би вам дахто поведол: "Таки ши як рейтеш!" Цалком нєприємне 
искуствиє. Або: "Шкварко єдна, белюшу, кромпльо.... ". Або ище горше : "Яй, удян, таки ши тераз як 
лоньске гаче!", "Бундаво, цибульо, бендову, сармо, жабо, шмердюху...".

Наисце, прикраски єст надосц, а зачудо, анї познавательох истих нє хиби. По тим питаню ше 
можеме ровнац зоз Китайцами. И вец дахто шме повесц: "Гееей, лєгко вам, бо ви... (там уж нє 
знам цо, або кому...)".

Шицко то состойна часц нашого богатого фолклору и националне богатство любоморно пре-
ношене зоз колєна на колєно и зоз фартуха на фартух.

Но, нїґда нє треба призабуц же дїдови Янкови бон-тон вше бул моцнєйши бок, алє як шицки 
добре знаме, дябол  нїкому нє да мира.

Нє мож исто так повесц же дїдо Янко бул даяки кевельни тип, або нє до дружтва, а на бок и 
тото же нє могол, або же себе нє знал шора. Вон, так повесц, анї нє знал цо то чарни дзири док ше 
як 15-рочни леґинь нє бавел на качури, алє мал круциялне становиско, хторе му нє допущовало 
любиц праве тоти славни рейтеши зоз сиром.

Цо ше то, у ствари, до конца збуло?
Га, ниа так:
Єшеньски час, нєодлуга по ошлєбодзеню, шедзели два бундави на секу под конком Янковей 

баби. Шицко би було у шоре, кед би єдна нє надумала до вецеу (нє крашнє повесц як ше то дакеди 
волало), а друга пошла до рейтешох. Понеже триманє кравох за тедишнї охудобнєти обисца було, 
насампредз, опрез шицкого розкошованє, а товариша Тита, товариш Кардель ище нє посовитовал 
же би було добре забранїц триманє козох пре очуванє веґетациї, знаходлїви бачи Михал, Янков 
дїдо по оцови, здогадал ше набавиц праву расну козу, або мини краву як ю тераз популарно на-
волуєме. Дзе ю вон наисце вибегал, точно нїхто нє може потвердзиц, алє тоти хтори го лєпше 
познали, гваря же бачи Михал мал длужнїка зоз войска, хтори по ошлєбодзеню колонизовани 
до Сивцу и хтори му як процив услугу подаровал козу. Цо му вон бул длужен и чи то наисце так 
було, нє знала анї його супруга, нина Ганя.  

Нина Ганя була наисце добра кухарка, а козу полюбела од першого дня. И, наисце, тото миле 
било-чарне створенє енки приросло и шицким другим ґу шерцу. Лєм мали Яни патрел з нєдови-
рийом на цалу новонастату ситуацию.

Як нєдзелї преходзели (а то за малого Яника були прави мали приватни рейтешово швета), 
случовало ше цошка нєпохоплїве. Нє требало вельо нашому Яникови же би повязал нови смак 
рейтешох зоз сиром, зоз нєсподзиваним приходом кози до бабового обисца. И так уж, худобни 
симпатиї спрам кози, щезли такой.

Та так, наш мали Яни, тераз уж покойни дїдо Янко, престал любиц рейтеши зоз сиром. Рей-
теши зоз бундаву за ньго бул лєм тунї субстрат його наймилшей лакотки. Можеце себе лєм 
предпоставиц як прияжнє наш дїдо прикрашовал и як ше радовал кед видзел тоти мили  били 
створеня.

Сни, перши любови, наздаваня, шицко то мехирки зоз мидлїни. Дїдо Янко бул скромни чло-
век, любел и жадал буц обични. Остал зґажени за цали живот.

Ганьба як ше лєгко бавиц зоз чловекову судьбу, а ище векша же то робя кояки кози и козакове.

Марко Маркович виражел себе и власну нєповторлївосц. То поезия.

Марко 
Маркович

Юлиян ТАМАШ:

народзени 2. авґуста 1979. року у Пули (Горватска), а жиє у Києве 
(Україна). Дипломовал на Львовским националним универзите-
ту, напрям Медзинародне новинарство. Роби у обласци Одноше-
ньох з явносцу (PR) и медиями. Пише поезию. Твори обявйовал у 
Литературним слове, МАК и Time Out (Руски Керестур). Твори му 
обявени у кнїжки FRAME (МАК, 2009). 

1979

Марко Маркович

РОШНЄМ

Кед сом  бул мали
Бал сом ше од
Подлих оценох, айкулох
Поправного дому
Старших хлапцох
Цмого парку
Маниякох, ганьби
Нє стануц до говна
Циґаретлох цо пахли на чоколаду
Теметова.

Тераз ше боїм од
Нїяких женох
Пица
Добиц зоз палїцу
Пенєжу, улїжнїкох
Гипократох
Обрацац ше назадок
Же би говно нє стануло на мнє
Циґаретлох цо нїнач нє пахню
Теметова.

Рошнєм

Панї и панове
Най ше Вам представим
Я тот цо лєци и трепеци
И серем як голуб
Нїґда нє повем же
Наша любов була
Як медзи Пирамом и Тизбу

Я обични Приям
И здогадуєм ше гевтого
Швет то прекрасне место
И за ньго ше вредзи бориц
И я го барз нє сцем напущиц
Вец лїґнєм "побиднїка дивох"*

Поуцерам ґамбу
Здогаднєм ше койчого
Преврацим шицко наспак
Препиєм ше
Покурим джоїнт
Наручим курву
Пущим The Police
На улїчки им укажем
Штреднї палєц
Нїґда ше нє придам
(Боже мой, як и шицки други)
Почнєм писац вельо
Вельо
Писнї, статї, приповедки,
Романи, фельтони, коментари,
Критики, рецензиї, полемики,
Писма, визиї, илузиї,
Хуїї
Вец уцихнєм
Бо
Рошнєм.

* У своїх творох о шпанскей револуциї Ернест 
Геминґвей так волал абсинт.	

ВХС Хорото опать цо сом
Нєшка вихаркнул
Шлїмачне чадо
Кревовей студзенїни.

Пищи и нарика
Як спалєни хробак
У вреду прешлосци
Зач ше и мойо клїтинки
Випинали.

У черевох надїї
Младосц и алкогол
Без женского цела
И цеплих ґамбох
И моря.

Марко Маркович

* * * Ма, дай... пущ! 
Преславйовали зме морйо...
Мнє уж роками вицинаю витри ровнїнох
котри нє приноша пах моря, риби и далєких побрежйох...
Любел сом юґо
(пре смрод котри обвивал Пулу вжиме, то нїхто нє любел, алє мнє було фест).
Анї буря ми нє була мерзена – пре чувство 
осаменосци, дзивини, нєдоступнєй и нїґда витворлївей шлєбоди...
Нє бродзел сом по улїчкох свойого города
праве теди кед то найвецей требало...
Наместо того копал сом рови у своєй глави и души
(права уметносц зєдинїц шерцо и мозоґ).
Цагал ше по городох востоку
упознал биду, страх, глад, курви, дроґу, пице
почувствовал гнїв моцнєйших
научел сом ше на час поцагнуц
пирхнуц кед нужно...
Учел сом ше любови
любел, любим, future is unpredictable...
Пенєж ми постал преходна и потребна ствар...  
Преславйовали зме морйо...
Уж роками, з дня на дзень 
Шнїєм исти сон...
Ронїме у Ядрану стари, бураз и я...
У Пули ме чека любов, живот, морйо и блїснуце котре обецує...
Мам длугоки власи у котрих замервени, у котрих воюю буря и юґо,
а у мнє рай...
Уживам у паху соснох, дубох и кедрох Монтезару
тохмаме пиньоли и догваряме ше дзе нєшка пойдземе на морйо...
пиєме пиво и куриме grass на Каштелу
стара ме вола на моб и гвари же уж по гласу позна же сом нє у шоре,
алє и то ми пребачене...
Чловек сом од слова и нє хиби ми успих 
прето ше и можем опущиц зоз компом* на римским каменю, патраци на Арену...
Наместо того шицкого (то бул заш лєм сон)
оплакал сом мости на Дунаю,
шикал по Беоґрадзе, тлукол ше пре екавицу и иєкавицу, 

* Зоз италиянского compagnon, сленґ котри ше у Истри хаснує за “пайташа”, “френда”.

прежил рижни сраня од Нишу, прейґ Будапешту и Львова до Києва... 
Прешол сом до другого швета
до цалком реалней сказки (скоро та оксиморон!)
Знїщовал ше з пороками и видзел других як умераю
виратовал живот цудзи,
а свой лєм пробуєм привесц до шора...  
Преславйовали зме морйо...
Мнє ше роками, з дня на дзень сциска гарло 
и оставам без диху, бо слизи вецей нє мам... 
Сидро ми у шерцу, а боль у глави...
Або наспак, нє знам вецей...
Здогадам ше аеродрома и старого як нам маха...
Мац ме пляска и жада же бим ше тримал як хлоп
А стари вше далєй и далєй...
Дванац роки познєйше 
Исти аеродром, иста ограда, лєм нєт старого и маханя, 
нєт мацери и плясканя...
Моя любов коло мнє шерцо ми стримує, а мозоґ цихо трепеци...
Мнє мило, а вона би знац шицко...
Оставам cool, шицко єй указуєм 
приповедам, сцерпеня мам...
На концу ше одшмелїм, та гварим:
“Ту мой город, моя жем, и я ту припадам...”.
На улїчкох свойого дзцинства препознавам гевтих хторих сом обчековал
вше любел и нїґда нє забул... 
Щешлїви сом
у цмоти пущим подаєдну капку з ока
котру людзе, пре хто зна яки шицко причини, наволую слиза...
Лєм так, най ше зна, а да нїхто нє видзи... 

Преславйовали зме морйо... я уж роками...
Ма, дай... пущ!

Валентина Чизмар мудра и учена. Муши похопиц, кед сце буц поетеса, нє лєм 

розлику медзи поетским и филозофским дискурсом, алє и прецизовац спознанє о 

природи стварох, цо феномен за поету, а цо за филозофа. Чловек нє абстрактне 

єство. Вон хлоп, лєбо жена, може и цошка помедзи, а може и єдно и друге. Алє 

вибор муши буц препознатлїви у тексту.

Валентина 
Чизмар

Юлиян ТАМАШ:

народзена 16. септембра 1979. року у Вербаше, дзе и нєшка жиє. 
Дипломовала Филозофию на Филозофским факултету у Новим Са-
дзе и маґистровала на Филозофским факултету Пале у Восточним 
Сараєве (БиГ). Роби як технїчни секретар Демократскей странки у 
Вербаше. Пише поезию. Твори обявйовала у Литературним слове, 
МАК, Шветлосци и Траг (Вербас). Обвявена єй кнїжка "Нїтки єства" 
(НВУ Руске слово, 2010). Финалиста є Югославянского фестивалу 
поезиї младих у Вербаше (2006).

1979

Валентина Чизмар

ДЗИВИ КВЕТ

ХВИЛЬКА

Скривам ше у лупкох рибових
Копем по блаце
Риєм по жеми
У тунелох глєдам ратунок.
Птица ноци лєци ґу мнє
Иснує лєм мит
А чувства украднути.
Чуц крик
Трепеценє кридлох
И вдеренє до моїх першох.
Падам на жем.
Препадам
До игелкастого кореня.
На поверхносци оставаю капки креви.
Белава крев вицека
А на тим месце
Потим вираста дзиви квет.

Живот то однїманє духа за диханє
Место слову врацаш ше духу
Место слики думка це провадзи
Як цинь нукашнього храма.

Швицарнїк на пристанїще
Припатраш ше як ше бавя ящурки
Место же би ши славел же ши створени.
У швеце звонка себе припатраш ше на гевто цо створене.
У древе, у птици, як ше розлїва иста крев
Иста жажда за животом.

МЕДЗИ 
ГВИЗДАМИ

ДИЯЛЕКТИКА 
ЖИВОТА

Символ живота и тунели часу
Закопани над тлом
У ґалактичним сну
Як нєрухоми музи.
Чи чуц крик
Нєпреривного народзованя Вселени
Котре ше засипує зоз сном?
Залїви молговинох
Лапаю ше
Нєт прирвох
Простор вшадзи
Густи нєрозтворени
А чловек далєко.

Розполовени швети ше намагаю ґу єдинству
Алє диялектика живота моцнєйша
Од каждого умераня
У Єдним.
Война оцец шицкому, гварел би Гераклит
И у огню живот
Котри лєм у префинєним духу
Смисел свой ма.

Анамария Регак проблематизує одношенє еротики и побожносци. Препознац 

Бога у гриху мож, лєм пред тим треба вельо гришиц, а нє покутовац.

Анамария 
Регак

Юлиян ТАМАШ:

народзена 6. януара 1982. року у Кули, а жиє у Новим Садзе. Закон-
чела Ґимназию "Петро Кузмяк" у Руским Керестуре. Студира Мед-
зинародни одношеня и дипломатию на Факултету политичних 
наукох у Беоґрадзе. Занята є у Скупштини АП Войводини. Пише 
поезию. Писнї обявйовала у Литературним слове, МАК и Култ. 
Твори єй обявени у кнїжки FRAME (МАК, 2009). 

1982

Анамария Регак

О  
НЄЗАКУШЕНИМ 

ЯБЛУКУ

У ЦЕМНЇЦИ

У цмоти заря
У бешеди предих.
Нє знаюци чежину спокуси
Почувствовала сом
Тото цошка
Пребарз глїбоко
Тераз лєм жадам:
Най вично тирва.

Шедзим сама
Глупа ми цихосц
Затика уха
У давяцим воздуху
Чуц цошка загорене
Я ше ширим, нєправилно
И видзим
Як ше коло мнє обруч зужує
Шветлосц помали капе
А я по уха залюбена.

УГОРЕНЄ

ЖУЛЯВИ 
ДЗЕНЬ

Глєдала моя рука твою
З гарсцу
Полну масней чарнїци
Дотхла чежку ци длань
Зацерпнуту и затрацену
На пустим дильове.

Пришло жимно
Зацихли пориви
Затрацели ше у глїбокей оранїни
Пахи зугореного.

Змарза и остатня капка
Особнє заганьбена.

На яр нас ознова зору.
Плїтше.

У полу сну
Пахнє носталґично
Кафа и зной
Лєдво ше роздзераю
Ранцави клїпки коло очох
Путуєм
Док ми глупосци
За нєшка
За жуляви дзень
Без хасну и покрица.

У цмоти заря
У бешеди предих.
Нє знаюци чежину спокуси
Почувствовала сом
Тото цошка
Пребарз глїбоко
Тераз лєм жадам:
Най вично тирва.



116 Дзеци з урбаного гумна

makoff 10



117

Иван Медєши Шукс поставя питаня за хтори зна же нєт одвиту. Яка розлика 

чи бога воламе Надармо, чи Задармо. Любел бим видзиц хто ше понука за рату-

нок швета, нашого кельо и Шуксового.

Иван 
Медєши

Юлиян ТАМАШ:

народзени 12. януара 1982. року у Вербаше, а жиє у Новим Садзе. 
Закончел Ґимназию "Петро Кузмяк" у Руским Керестуре. Студира 
на Филозофским факултету, напрям Педаґоґия у Новим Садзе. 
Пише прозу. Твори обявйовал у Литературним слове, МАК и Керес-
турски пендрек (фанзин). Твори му обявени у кнїжкох "Триолоґия" 
(МАК, 2006), "Хтошка од мнє двох нєнормални" (МАК, 2008), "Кваш-
на кнїжка" (Валал: Словацка, 2010). Достал награду "Александра Ду-
хновича – Златни медведз" (Торонто, 2007) за кнїжку "Триолоґия".

1982

ПИЯНИСТА  
НА ЗАКРИЦУ

Людзе часто знаю подумац же им клавир  
на боґлю опалї...
Алє нє и я... 
Я знам цо на концу мойого конца будзе,
слика ми ше муциц почнє 
и до нєсвидомосци падац почнєм,
глава ме будзе болїц вше баржей и баржей, 
а слизи потоком ляц буду.
И одразу, я у тунелу зоз рухомима сликами на мурох,
и почнє ме цагац, швидше и швидше
и блиц!
А я падам зоз закрица будинку и бум! 
Спаднул сом на клавир.
Клавир зйойчи и преклїнац щесце будзе,
цалком го розсерем, з пребаченьом, помоци нє будзе 
му
и лєм подумам себе "нєщешлїви якиш клавир", 
а други клавири цо ше у тей хвильки буду шпацирац 
ту блїзко
прибегню и ратовац клавир буду,
виню го сподо мнє и до амбуланти одвежу.
Я сам останєм лєжац, попробуєм шеднуц, алє сом нє 
годзен,
та лапим и розйойчим ше.
Нєодлуга прибегнє полицийни комби, 
виду з нього два клавири и одвежу ме до гарешту.
У гарешту буду погубени и нєнаштимовани клавири
и зосцу на мнє грац їх погубену и нєнаштимовану 
музику...
... и буду грац и грац, а я церпиц и церпиц будзем!
... Алє лєм най вони граю и граю, єдного дня им ше 
витаргам и сцекнєм, випендрам ше на ище єден 
будинок
и пойдзе ище єден клавир, гоч ми то остатнє будзе!

БОГ 
НАДАРМО И 

ПУКАНЄ

Єдну з перших траумох
дожил сом на виронауки.
Наказали ми най нє споминам 
мено бога Надармо.

Цо за зли бог, обавал ше я.
Чом мож спомнуц Алаха, Єхову,
лєбо того нашого з вельким Б,
а Надарма нє мож.
Питал сом ше же чи хиба кед ше
мено бога Надармо спомнє у себе.
Боме хиба, гваря вони.
Нє мог сом спац ноцами,
нє сцел сом штудирац о нїм,
а воно упрекосц, вше ми на розуме,
Надармо, Надармо, Надармо.

И дзень нєшка я мам бриґу зоз спаньом.
Думам себе, кед бим мал пиштоль,
зоз котрим ветеринаре успавюю конї,
на телевизийних емисийох о животиньох
кажди вечар бим окончовал самозабойство
и конєчно бим мал мирни сон.
Но, алє я тот пиштоль нє мам,
так же шицко тото штудирам надармо.
Идзем пиштоль купиц!
...
Прешол рок од кеди сом написал остатнї шорик
и каєм ше...
пиштоль сом купел и то було надармо,
гоч спочатку шицко було перфектне.
Кед сом доставал тоти компулсивни  напади, 
лєм бим себе до сцегна штрелєл и захрапел сом
и ту бул конєц бриґох зоз богом Надармо,
медзитим, родзело ше чудовиско у мнє,
можебуц то и масло велького Надарма, 
хто зна...
Компулсивносц прешла, алє пиштоль остал!
Перше лєм стал на боку, а вец єдного

говняного дня сом го положел до футроли
и почал го ношиц зоз собу.
и кус по кус, кеди нєкеди, сом пукнул до себе стрелку.
Кед би дахто вошол опрез шора у чекальнї
я ше винервовал и пук до себе
виспал сом ше и було ми ОК,
або на змаганю, нашо водза два нула
вец нєспособни дебилчини у одбрани приму три ґоли
и я пук пук до себе.
Або патрим филм и даяки актер за
котрого сом ше емотивно вязал, идентификовал,
лапел би товариша як ше му бочка зоз жену
або вон товаришову, шицко єдно,
и я би ше вец барз возбудзел
и пук, пук, пук, вецей стрелки нараз и храпиц.
Будзел сом ше на вшелїяких местох у вшелїяких станьох,
глєдал сом банални причини най шибем стрелки до себе,
жена ми нїґда нє пребачи кед сом ше у полним ресторану,
пре инертну послугу пукнул до аорти на шиї,
або на родительским у школи дзецом...
Прекардашел сом.
И цо найгорше, я як интелектуални мистик, пренєс исте
звикнуце, порок, младим цо ше зо мну идентификовали,
та и вони ше "нацагли".
И так то ишло док раз нє вошла рация до єдного места,
и нє побрала нам пиштолї.
Тераз сом на програми рехабилитациї
пишем вам тото, пущаюци слизу на тастатуру,
велї з нїх и дзень нєшка на тим,
и поручуєм вам же нє досц повесц "нє", я то милион раз гварел,
"нє" треба же би вам було способ живота!
Айде, здраво, 
и оставам у надї же ме послухаце и
же анї нє дотхнєце дно по котрим я
ходзел и там жил...
Пробуйце нє споминац мено бога Н.
Здраво.

КОСМИЧНИ 
ДИСКУРС

И бешедовали зме вшелїячини, попри шицкого,
подграл сом добру тему и пласирал ю:
– Як би ше могли двоме людзе на себе источашнє посрац?
Дал сом предкладанє же би могло даяк
най єден лєгнє на хрибет, а други
най му положи риц на лїцо и най даяк ше випросци ґу ногом
и най ухпа главу под хрибет,
под його задок.
Собешеднїк ми ище штудирал.
Лєбо даяк най єден ше висере на стоцетим спрату и
най ше по даякей сайли швидко спущи на жем и 
други швидко най почина срац и
таман гевто цапнє на ньго, на того цо 
сере на путнїка зоз стоцетого поверху,
або най ше двоме руца зоз авиона и най серу источашнє 
и вец най пременя места и най кус закоча
и вец най цапнє на нїх 
и успишнє єден другого засеру...
Собешеднїк гварел свою идею потим:
– Най станю на руки и най збию хрибти и най ґаладза,
и поспиши ше им посрац єден на другого – гвари.
Мудро здумане, алє власне говно нє шме пипнуц свойого творителя,
– Ага, розумим – гвари вон
Потим зме пили пили пили пили пили
Пили пили пили пилипилипили.
И собешеднїк нашол теорийно совершене ришенє:
– У космосу.
Най у космосу серу и з помоцу физики, говна
дойду по другого чловека,
лєм треба мерковац най ше нє збию на пол драги!
Медзитим, аж после того змистовно интелектуалного
вечара сом заш лєм нашол дзиру у теориї:
як же можу срац у космосу кед су у тих скафандерох,
бо кед их зруца, та умру.
Наволал сом го такой и обгрунтовал му 
же у його теориї заш лєм постої дзира.
Вон одвитовал:
– Буду вец мушиц у сателиту срац, нє?
– Акурат, о чим сом лєм штудирал!
Лапели го.
О, виспреносци чловеческа.

О БУНТОВНЇКОХ Уж ми длугши час єдина причина
же ставам рано з посцелї,
окончовац малу нужду.

Будзем ходзиц задком од тераз!

На таки способ ше будзем видрижньовац, 
общеприлапеному животному чапашу, 
а и рано будзем мац прецо ставац.

Будзем ходзиц задком!

Ходзел сом задком, 
и людзе ше чудовали. 
За даєдних сом бул бунтовнїк, 
док за других будала!

Мал сом шлїдбенїкох и почитовательох.
Велїм ше пачела моя контра.

Медзитим, раз пришол дзень 
кед ми допило ходзиц задком,
и карк кратац патраци кадзи ходзим,
алє глупе ми було, знова, предком ходзиц,
бо, заш лєм, сом створел якиш мит о себе.

Ришел сом же будзем ходзиц боком,
и помогло.
Як перше, менєй компликовани процес ходзеня,
а и людзе то видзели як ище єдну форму бунта:
– Тот цо задком ходзел, тераз ходзи боком –
коментаровали вони,
видзаци у тим якушик мистику...

Ище вше сом бул за єдних будала,
а за других бунтовнїк.

Медзитим, мнє и боком ходзиц допило,
та сом знова почал просто ходзиц.
И мушим припознац же ми так 
найбаржей и одвитовало.
Тераз ме єдни тримаю за будалу,
а други за ище векшу.  

Михайло Сабадош глєда потїху у Господу, алє то вецей виходзи на богобор-

чество, на нєнаходзенє потїхи у нїм, без огляду на формални обрацаня ґу ньому. 

Хиби, кед же є, ясна єретична позиция. Так остава шицко нєдефиноване.

Михайло 
Сабадош

Юлиян ТАМАШ:

народзени 15. септембра 1982. року у Кули, а жиє у Новим Садзе. 
Закончел штредню школу за механїчара у Кули. Пише поезию и 
прозу. Твори обявйовал у Литературним слове, МАК и Шветлосц. 
Обявена му кнїжка "Крик души моєй" (НВУ Руске слово, 2008). До-
стал награду Литературного слова – "Мирослав Стрибер" (2007).

1982

XXV
(виривок зоз кнїжки "Крик души моєй", НВУ Руске слово, Нови Сад, 2008)

1 Добре рано людзе! Цо ше вам шнїло вноци? Чи зоз мирним духом своїм преплївали сце 
сухи води Його и видзели  упуцени слова цихи.

2 Прекрасне нєбо розстарте пред нами, под ногами тварда жем, камень фундамента за нас 
порихтани, а медзи нєбом и жему души шлєбодни на любов зоз Духом Святим пририхтани.

3 Сила Божей обяви шпива нам писню най  ше єдни  других тримаме и по єдней драги 
шицки да ше рушаме.

4 Дзекуєм ци, Господи, на ошвиценей думки през цме цело мойо, на єдней хвильки сла-
босци же би ше з Тобу мойо шерцо виполнєло.

5 Прекрасни вечар, милше ми рано, слика шветла очом ми дана, мойо руки шлєбодни за 
дзень су порихтани, з гласом, мам повесц ошмих рукох жаданих.

6 Привидзую ше ми руки Твойо широки, Господи, як на єдну громадку збераш шицких бид-
них  и звязани за руки, доброту врацаю їх слова любови з Тобу лєтаю.

7 Яка моц сили думкох без присуства цела мойого, бешеда розшата ухом нєдочуйного гласа, 
ценких струнох младого мешаца. 

8 Придавам ци ше, Царю Нєбесни, придавам у доброти своєй, бо з Тобу можем виповесц 
наймилше слово присустве любови Сина жемского.

9 Порихтани сом исц по драги шмерци живота жемского, присуства Духа Святого, и видзим 
свою радосц у присуству жени, дзецох, живота заєднїцкого.

10 Модлїм ци ше за милосц погришних словох моїх, пребаченє шицких думкох привидзеня, 
дзвигнутей руки на себе и шицких чежких хвилькох хтори предо мну стоя.

11 Най драга предо мну зоз писку будзе ровна и мегка, же бим нє понаглял, лєгко сцекал и 
нє була ми чежка, же бим нє заставал и нє оглядал ше за цудзим  щесцом.

12 Най швици слунко, птици най лєца, през отворени очи слики най ме цеша, шлєбодни 
руки най дорушую лїстки ружи червеного квеца.

13 Тебе, Господи, у мену моїм слова Твойо, Тебе дарунок и сила у моїм целу стої, тераз и 
навики под руку швицим Твою.

ПОКОЙНИ 
Крача покойни по дражкох помедзи шори косцох закопаних и нє намире му лєжи цело у 

жеми  хладку. Видало го шерцо зоз креву лїпкацу, видали го мускули и у мокрей глїни гнїц 
почали. Косцом жимно, очи ше розляли у глави, власи опадали, смрод здохлїни вигнал го 
зоз мегкей посцелї. Нїхто ше му нє опитал чи сце ту у блаце лєжац, нїхто му нє помогол за 
живота до грубих шматох го облєчиц. Нє видзел покойни косцанїк свойого цела, нє стрет-
нул шмерц док ше рушал по дньовим шветлу, зоз людзми приповедал. Ґадзим ше од живота 
цо ми дал таку розпадуюцу природу, исти смрод як и здохнутей животинї, зохабеней при 
калдерми, най ю хробаци єдза. Та ту ми щесце – у живоце цо сом го сцел прежиц, лєпше да 
сом жадал на шветлу згориц, гоч и гада послухац, найсц ше у його скори! Шедзи покойни на 
рубцу своєй каменей плочи и плюва по шицких хтори приходза опатриц своїх мертвих. Цо 
мам ту робиц? Сам сом остал медзи шицкима. Зацерпнути видлїци слово нє знаю вигвариц, 
превелька цихосц же бим чекал лєм на слунково зарї. Кадзи бим мал пойсц, кому дуркац 
на дзвери? Нїґдзе нє идзем! Розложим огнїско на моєй посцелї и будзем ше грац покля єст 
косци у тей жеми закопани. Цепле обисце.  

Думка  хтора швидко преє.

Михайло Сабадош

ВРАНА 
У чарним пирю врана ше опатра у надгробним каменю и зоз лєгким замахом кридлох 

дзвига ше понад посцелї мертвих. Красни то рисунок, место дзе ше нїхто нє усудзел стануц 
зоз чежкей глїни и опатриц до своїх дланьох. Нє чуц ту бешеду, видлїца укочена лєжи. Мер-
кує врана дзе ше зоз перини даяки хробак вонка випиха, гладни єй писки и порихтана є и до 
жеми джубац. Чежки воздух медзи ядловцами жимскима потайно ше дзвига до витру, най 
нє злєтню врани и зоз ногами най нє шпиртаю. Красни то рисунок кед ше зоз очми врани 
можу припатрац як людзе до жеми спущую свойого брата. Тераз треба ґравчац кра.., кра.., 
кра... Швижа глїна преврацена на громадки стої, аж и брещок справени, най лєгчейше место 
у шоре препознац мож. Хто ше усудзи отвориц очи и модлїц будзе най го пуща вонка. Заста-
новена слика. Нєт хто най ше руши з места. Злєцує врана на криж и зоз главу змахує, слуха 
чи мертвому целу ясне же ма буц лєм цихо. "Ту ше лєм я чуєм кра.., кра.., кра... Нїхто би ше 
нє усудзел повесц же ту праве место за одпочивок живого чловека. Препровадзиц нєдзелю у 
цихосци раншого слунка и зоз душами прегвариц даєдно слово, голєм чи чекаю дакого сво-
його. Хто би ше усудзел врани попатриц до очох и повесц єй, же дораз приходзи. Най ше нє 
злєкнє... Моцнєйше мойо слово од твойого ґравчаня, птицо чарна. Гишшш.. Трепанє кридлох 
чарне пирє ноши на конар и попатрунок зоз превраценей глїни нє знїма. 

Наташа Регак тиж проблематизує побожносц и еротику. Гварел сом, ствар 

вибору поетеси, цо ище нє ґарантує поетски резултат.    

Наташа 
Регак

Юлиян ТАМАШ:

народзена 27. юлия 1985. року у Вербаше, а жиє у Руским Керес-
туре. Закончела Ґимназию "Петро Кузмяк" у Руским Керестуре. 
Студира Медзинародни одношеня и дипломатию на Факултету 
политичних наукох у Беоґрадзе. Пише поезию. Писнї обявйовала 
у Литературним слове, МАК и Time Out (Руски Керестур). Твори єй 
обявени у кнїжки "9 риби" (МАК, 2006), а обвявена єй и кнїжка "Ош-
михи/Osmesi" (МАК, 2008). Достала трецу награду за гаику поезию 
у "Шестей поетскей школи" у Беоґрадзе (1998).

1985

Наташа Регак

О ЄСТВУ

ЧЕКАНЄ

Кельо того ище
лєм треба тримац у ровноваги
же би ше нє розфаластовало
и тото кущик слунка хторе
нє може ошвициц кажди куцик
дава цинь контури мойого єства
як нагадованє якогошик щесца
у подножю ногох попухнутих
Од оганяня його самого?
Питам ше
чи вредзи укладац до чогошик
цо представя нєдостаток шветлосци
чи лєпше охабиц часу
най пороби свойо?
Хто зна
можебуц ше у подполней цмоти
опатра подполне щесце...
Праве питанє, у ствари
чи себе вообще дакеди допущим тото спознац?

Док мрия шеє думки
котри ноша зародок
ище велїх нєпреспаних ноцох
нєминовносц часу
означує драгу
нє вибераюци место
до котрого у преходзе
зариє зуби.

ЧЛОВЕКОВИ

НАДЇЯ

Знаш цо ци шлїдзи после;
Гарсцочка гвиздох
розсипаних
по мутним здогадованю прешлосци,
фалаток ошмиху
завити
у цеплей думки
и дас два стихи
у скриваню дїйсносци
спред слункових зарйох.
Нємирни ноци
и нєпреривни рух
зґаздовани
у власней слабосци
порушує ци
надїя
же раз даґдзе
наисце достанєш репете.

Док мрия шеє думки
котри ноша зародок
ище велїх нєпреспаних ноцох
нєминовносц часу
означує драгу
нє вибераюци место
до котрого у преходзе
зариє зуби.

Голу под нєбом
облапяю ме витри,
ту и тераз розшеваю ме
покля видогляд доруцує,
розпинаю ме
на власни слова
и наисце,
нє мам цо повесц
док ше смиком циска
якиш ошмих
спод крижа.



130 Дзеци з урбаного гумна

makoff 10



131

Ася Папуґа емотивно обезхрабрена женственосц. Остава физика,  

а и то нє сиґурне же потїха.

Ася 
Папуґа

Юлиян ТАМАШ:

народзена 31. юлия 1986. року у Вербаше, а жиє у Руским Керес-
туре. Закончела Ґимназию "Петро Кузмяк" у Руским Керестуре. 
Студира на Одсеку за русинистику на Филозофским факултету у 
Новим Садзе. Пише поезию. Писнї обявйовала у Литературним 
слове, МАК, Календар и Time Out (Руски Керестур). Твори єй обявени 
у кнїжки "9 риби" (МАК, 2006), а обявена єй и кнїжка "У блїзкосци – у 
далєкосци" (Руска матка, Задужбина Бори Латиновича, 2009).

1986

Ася Папуґа

ЧЕКАНЄ

ЛАВИРИНТ

У галайку, у далєкосци,
през нєзаинтересованосц, през скаменєтосц,
коло диму, коло виплаканих очох
жимна рука,
празни погар,
преполнєта пепеляра.
И приємни, цепли капки дижджу.
У цихосци, у блїзкосци,
през надїю, през тирванє,
коло раншей роси, коло цеплого попатрунка,
нїжни поцилунок,
чувство сиґурносци,
обецана виполнєтосц.
И жимни, оштри витор.
Дїйсносц страцена.
Правда загашена.
Вичносц застановена.
А ришенє у цмоти
у цмоти и осаменосци,
у цмоти и мирним сну.

Одгадла сом загадку тирваня,
преплївала морйо церньох
и прежила забойство свидомосци.
А и далєй сом страцена у цудзини,
заварта у гарешту слабосцох,
зачирена до безнадїйства.
Медзитим,
тайна скрита медзи двома рочнима часцами,
а я отверам очи лєм вжиме.

ЦУДЗА НОЦ

* * *

У дотику цудзей ноци
цудзе цело,
цудза любов,
цудзе мено.
Прецо остац, а як пойсц?
Як зґажиц, кед поґажене?
Як висцерац, кед висцеране?
Як вериц, кед знєверене?
Кому сом украдла,
а хто мнє нє врацел?
Чию подобу видзим у жвератку?
Хто дзелєл зо мну цудзу ноц?

Висцерани, чи лєм застановени час? 
Вичне чеканє. 
Церньови, чи лєм преходни думки? 
Подполна цмота. 
Страцени, чи лєм занєдзбани чувства? 
Тирваца депресия. 
Даремна капка, 
знїчтожена коруна, 
закопана правда. 
Нєсиґурни одвит вибляднє черстве питанє.

Тамара Хрин приємне нєсподзиванє, як женски Милькович, з патетику розума 

и обовязку най ме нє "забиє премоцне слово". За кнїжку.

Тамара 
Хрин

Юлиян ТАМАШ:

народзена 16. марца 1987. року у Вербаше, а жиє у Руским Керес-
туре. Дипломовала на хемиї на Природно-математичним факул-
тету у Новим Садзе. Пише поезию и прозу. Писнї обявйовала у 
Литературним слове и МАК. Твори єй обявени у кнїжки "9 риби" 
(МАК, 2006). Достала награду за прозу на Литературним конкурсу 
на язикох националних меншинох у Шидзе (2004). 

1987

Тамара Хрин

ПОГРИШНИ 
ЛЮДЗЕ

Правим цихи крочї по длугоких конкох,
оглядам ше за собу и патрим задумана
на забриґовани твари намальовани на сликох,
єдна особа поспана, друга виплакана.
 
Знам же тоти чарни, заварти просториї скриваю,
можебуц тайну, страх, забуту любов, церпенє,
чувствуєм же мою руку през цинї питаю,
можебуц глєдаю потримовку, або пребаченє.
 
Жимни мури прицискаю мою душу, завераю швет
у хторим белави очи пренайду малу нїтку правди,
гоч тоти особи зоз сликох твердза же єй вецей нєт,
моя вира моцна, мойо прешвеченя точни и моцни!
 
Вони нє маю шмелосци висц зоз древених рамикох,
останю вично зарабровани у цемнїци свойого страху,
бо ше трешу и гласно боя од рокох, деценийох, викох,
а прето ше єдного дня буду цагац по писку и праху.
 
Треба помогнуц тей громадки хтора вельо бешедує,
приповеда о живоце, о судьби и на ню ше поносує.
Лєм же задумай, алє вони нїч мудросци нє гварели,
єдину златну нїтку потаргали и свой живот упрепасцели.

ЄШЕНЬСКА 
СКАЗКА

Под моїма ногами шепта спрете лїсце,
у своєй преходносци велї тайни скрива,
з благим витриком жалосно валцер танцує
и плаче док мраз оштри игелки задзива.
 
Помали ше одкотуля споза гранїци ноци
и крочай як мале дзецко без мацери траци,
док модлї брацикох же би пришли до помоци
його душа зна же ше живот нїґда нє враци.
 
Заджмури вистати очи од чеканя
и повтори же живот велька загадка,
док завяжеш остатнї ґужлїк на нїтки
останє цинь и на це памятка.
 
Жимна травка змерви твойо шиви власи,
а квадрацик жеми прикриє руки боляци,
дзвери занавше зашкрипя и нєстаню,
теди твою душу охабя у страху и чеканю. 
На билим швеце нїч ше нє пременї,
кажде рано слунко будзе знова витац,
алє хто за тобу шерцо страцел
твою руку у слизох будзе назад  питац.
 
Док дзвони гласно оглаша конєц дачому,
и била птица одлєци до нєпознатого,
лїсце постанє привидзенє, прах и ґар
и направи остатнї крочай до забутого.

Тамара Хрин

СТВАРНОСЦ, РОЗЧАРОВАНЄ И ТИ

Ище єдно рано привита
громадка брудней судзини, випити 
погарик злого преходнїка,
забути слова, нєзбачени боль у горуцей 
хижи,
и шмишни танєц збунєтей подоби,
хтори лєгнє на свидомосц як на рану 
соль.
Знова розчарованє...
А нє знам точно прецо.
Душа, розум и очи звикнути на слики 
прекляти,
траца битку пред главне сцеканє до 
глїбини билих лабдочкох пени,
хтори ше лїпя на мали уста и 
полуотворени очи
жовтей, зоз воску будованей нєстабилней 
жени.

Можебуц праве прето рано чежко витам.
Чежко облєкам раншу шмату,
берем до руки червени ручнїк и миделко 
зоз пахом брескинї.
Любим цихосц,
понеже глас завера облачок души,
троши молекули оксиґену зоз воздуху
и наздаванє у кореню труши.

А жадам швет споза гранїци склєняних 
фляшох на патосу,
далєй од кришталю и коцки ляду у 
бридкей руки.
А вецей нє плачем, прешла сом на висшу 
ґарадичу чеканя,
крочай далєй од клєчаня на часточкох 
молитви и питаня.

Нє питам ше вецей чом червени лїца и 
пах опиваня.
Особи милши од радосци у ярнєй 
посцелї з бетелїни,
од роси на ружовей глави на концу улїци 
вєшенї,
власного успиху и чаривней слизи после 
каждей похвали,
од битки зоз стварносцу хтора пита 
вельо,
патри на кажде древко живота,
алє кед прилапиш и подаруєш 
отрушинку вецей,
стварносц постанє твой вирни слуга.
У вишиваней сукнї зоз чипку и рукавом 
зоз шамота,
постава приємна зависносц,
док нєстава горкосц, гнїв и кирвава 
хорота.

Ище вше патрим и роздумуєм о новей 
ципелки будуцого рана.
Нє шмем пожнїц минуту после пол ноци 
и трациц нїтку.
Чежки терхи на хрибце и у души.
Патрим ище вше до жилки у єй очох 
полних зоз капками воску,
хтори падаю на танєрчок мойого чеканя,
правя лїсточка на моїм квитку у 
розчесаних власох,
и будую ище єден верх на безчислових 
солитерох
вше истого розчарованя.

Златка Чизмар нє зна дзе виход зоз круга, бо спреводзка у кругу кельо и звонка 

нього. Виход найсц у самей себе и випросциц ше так же особа сама вибера, а нє 

препущує же би за ню други виберали.

Златка 
Чизмар

Юлиян ТАМАШ:

народзена 26. октобра 1987. року у Вербаше, а жиє у Руским Ке-
рестуре. Закончела Ґимназию "Петро Кузмяк" у Руским Керестуре. 
Студира на Одсеку за русинистику на Филозофским факултету у 
Новим Садзе. Пише поезию. Писнї обявйовала у Литературним 
слове, МАК и Ерато над Коцуром. Твори єй обявени у кнїжки "9 
риби" (МАК, 2006). Достала награду Литературного слова – "Миро-
слав Стрибер" (2004).

1987

Златка Чизмар

ЧАС

ВОЯК

Страцела сом свойо думки
Дзешка у пустинї
Оштрого витра зоз сиверу
Док колїмбал годзинку
На моєй правей руки
И круцел доокала мунтатови
Поспани од жими.
Вец, спод вистатих пальцох
Цо тлукли страцену надїю
У нємих часох коло мнє
Скапал
До пахняцого рана
До швижей ноци
До цудзей дзеки.

През бреги нєпреходни
Чарна конїца предубонєла.
Писню вояци шпивали.
Єден ше огляднул
И ошмих подаровал дзивки
На потоку цо ше умивала.
Чисти, як слиза, прехпал ше дзень
Спод вельких хмарох
И густа молга нєстала.
Ошвицела заря слункова
Цали тот швет природи
Под нєбом ясним, безконєчним.
Єдна ше слиза скотуляла
И пошол вояк.
Далєкосц ше до часу чеканя позаплєтала.

ДЇЙСНОСЦ

* * *

Пребудзел ше сон на цеплим заглавку
И як кед би ше нїч нє случело
Почал шпивац, нарату.
Од велїх словох черчал
Лопоцел, аж бовчал.
Сцел мойо гвизди долапиц
И положиц их до кишенки
Та так ришиц загадку
Цо ми ю страх позаплєтал до власох.
А як кед:
Кельо зна – нє зна
И кельо нє зна – нє зна
И заспал сон на заглавку.
И тлєє.
За нїм лєм якиш прах остава.
Прах и ришенє моєй загадки.

Боль почина
Алє ше нє траци
Боль болї кед го нєт
А думаме на ньго.
И так до круга.
И шицко и цалком
И вше и вшадзи
И було и будзе
И так до круга...
Раз почало, раз ше закончи.
Ознова, вец, якиш початок
И заш конєц
И так до круга...
Прекляти круг!
А прекляли зме и простор вонка з нього.

Любомир Папуґа поет. Кед ма трицец писнї такого квалитету може обявиц кнїжку.

Любомир 
Папуґа

Юлиян ТАМАШ:

народзени 9. януара 1988. року у Вербаше, а жиє у Коцуре.  Закон-
чел Ґимназию "Жарко Зренянин" у Вербаше. Студира на Сербскей 
литератури и язику на Филозофским факултету у Новим Садзе. 
Твори обявйовал у Литературним слове, Шветлосци и МАК. Достал 
награду Литературного слова – "Мирослав Стрибер" (2005).

1988

Любомир Папуґа

ПРАВДА

ЖЕРТВА  
РОЗУМА

Чловек млади
Плїткей кишенки
Глави празней

Вше сам
Без товаришох
И любови правей

Страцени вично
У руїнох
Плодох своїх

Внєдзелю ма лєм
Слунковите пополаднє.

Патрим на швет
Зоз дзири без дна
Я, спрети квет
Жертва розума

Самурай без чесци
Без гарему султан
Лєв без власци
Розума жертва

Шляпка риба
У бари плїткей
Як шерцо мойо
Жертва розума.



145

ГРИВА

БЛУДНЇЦА

Писац, мальовац нови швет – грих!
Сам поета Луциферов зраднїк.
Бо нє у шоре правиц з Бога шмих
У його загради садзиц свой младнїк.

Дал нам фурми, фарби и слова
Даровал шлєбодней волї силу
А кажди писатель ознова
Створел особне слунко, себе гриву!

Правда! Будовац нове сцеме.
Зошиц приємнєйше лєгке
Нєбо, най вично под нїм жиєме.

Справиц лєпше, красше од Оца
Знаюци же то як пахулька крегке
Док на яблонї коло нас гади ше коца.

Любов блуднїца
Нєвина и красна
Божа зраднїца
Творчосц власна

Обера вона
Брескинї нєузрети
Вона гаши
Язички розчервенєти

Дойчи з млєком квашним
Учи грихом страшним

Вельо приноши
Ище вецей одноши
Зоз шерпом тупим
Каждого покоши.

Чловек млади
Плїткей кишенки
Глави празней

Вше сам
Без товаришох
И любови правей

Страцени вично
У руїнох
Плодох своїх

Внєдзелю ма лєм
Слунковите пополаднє.

Патрим на швет
Зоз дзири без дна
Я, спрети квет
Жертва розума

Самурай без чесци
Без гарему султан
Лєв без власци
Розума жертва

Шляпка риба
У бари плїткей
Як шерцо мойо
Жертва розума.

Иван Киш пише так як ше нє могло обчековац у руских стредкох. Медзитим, 

треба роздумац чи то нє автентични порученя дзецом и унуком ткв. одросну-

тих, на хторих одвичательносц. 

Иван 
Киш

Юлиян ТАМАШ:

народзени 10. януара 1989. року у Новим Садзе, а жиє у Дюрдьо-
ве. Закончел штредню школу за дизайн "Боґдан Шупут" у Новим 
Садзе. Студент є на Филозофским факултету, на Филозофиї у Но-
вим Садзе. Пише поезию. Твори обявйовал у Литературним слове 
и Календаре. Твори му обявени у кнїжки "Дебитанти" (МАК, 2009).

1989

Иван Киш

БЛУКАНЯ

АТЕНТАТ

З блуканями здобуваме себе цалком,
Далєко од цивилизациї заснованей на илузиї 
Зєдинюєме ше
У духу
Свидомосц духовного чувства,
Змирени стан
Нас самих у котрим будземе
Нєшка, наютре, у котрим зме дакеди були
Шветлосц 
Окрипююца нєобкерованосц
Шицкого иснуюцого
И самого слунка 
Упатрай ше на ньго
Най предре нука до шицкого
Допущ най предре нука...

Руска улїца шветла нє ма,
Озвал ше револвер ардзави 
Руска церква полноц видзваня.

Чувствуєм жиму пусту
Молга влєце пада
Пахнє на барут.

Мира нє будзе,
Док парасти сами свойо дробне жито жуваю.

Покля Пикасо буяка нє нарисує,
А надзеранє шлєпого миша нє роздре ноц.

И старуха прегвари по французки,
Покля ше нє озве стари дохтор Фройд
Хтори церпи боль кульки зоз 1918-го.

ДЗЕЦКО 
ВИСОТОХ

Хмари плїваю по нєбу белавим
У думкох з нїма плїваш и ти
Гоч чувствуєш же жем ту
Гранїци нєставаю, премоцни и превельки ши
Як кед би ци ше виполюнєл сон жадани
Зоз хмарами плїваш, їх ши пайташ
 
И цо тераз гвизди за це
Кед нїч вецей нє нєдолапююце
Тераз лєциш на кридлох голуба
Без страху
Слово "пайташтво" нове значенє ма
 
Лєциш далєй, уж ши високо
А бриґи твойо на жеми оставаю
Пред одходом твоїм
Хмари плїваю по нєбе белавим
У думкох з нїма плїваш и ти
Гоч чувствуєш же жем ту.

ЛЄТО 69 Спирални, белави круги
Творя жридла
Центри колїсаня
Габи нєзастановююци
Шицки мури порушую
И у глави розум
На цеплим лєтнїм вечаре
И старе и младе ОК.
На цеплим лєтнїм вечаре
То лєм ангели на мешац завиваю, опущ ше...
Jeans белави Harley Davidson дре
На цеплим лєтнїм вечаре
И стари и млади ангел вше ОК.
На цеплим лєтнїм вечаре
Нє родзени сом теди
А можебуц умрем там
Бо нє мам дзе индзей
Моя судьба Сан Франциска рай
Дзе твар полицая
Мержня
Над нєбом
Цма дзира
На улїци кед вон любов доволує
Озда научи уж раз
И стари и млади "пандур"
Чувство же ОК.
На цеплим лєтнїм вечаре
Дзеци cool
Нє єдза їх цепли хлєб
Сити су лєм од єдней цеплей ложички
И дихаю америцки сон
(Уключуюци и Индиянцох).

Иван Киш

Ваня Дудаш най чита цо долапи и най ше шейта коло води, нє же би ше у нєй за-

давела, алє же би ше на ню припатрала. Писац мож лєгко и вельо, алє добре мало. 

Ваня 
Дудаш

Юлиян ТАМАШ:

народзена 15. юния 1992. року у Вербаше, а жиє у Новим Садзе. 
Школярка є ґимназиї "Йован Йованович Змай" у Новим Садзе. 
Пише поезию и прозу. Писнї обявйовала у Литературним слове, 
МАК и часопис Скамијa (Нови Сaд). Твори єй обявени у кнїжки 
"Дебитанти" (МАК, 2009), а обвявена єй и кнїжка поезиї "Задумай" 
(Руска матка, Задужбина Бори Латиновича, 2010). Достала першу 
награду за прозу (за юниорох) литературного конкурса часопису 
МАК "Юлиян Надь – Митя" (2007)  

1992

Ваня Дудаш

* * *

* * *

Лапам мотиля
Я дзецко
Зашлєпене зоз вонкашньосцу
З випатрунком
На його велїчезних кридлох цифра
До мойого шерца ше урива
Спознанє
Мотиль лєм преходна красота
А я дзецко, нєсвидоме
Мойо нєвине роздумованє
Жажду ми дава любопитлїву
Спознац мрию
Там дзе мотиль и дзецко
Найкрасши заход слунка дочекую.

Опатрац ше у жвератку 
Исте таке як и випивац раншу кафу.
Осамена монотония.

Блуканє по цеплей молги снох
Исте як и зачириц ше оголєни, до цмей поверхносци
Муряц ше, през груби злєгнути жґрид осаменосци.

Жадац?
Чи знам?
Любиц? 
Чи сцем?

Нє знам!
Я лєм прекляте преходне єство
Котре єдно добре зна, котре люби, знїщовац цудзи сни.

Розбивац жвератка, покля ше нє змеркнє.

* * * Швичка догорює,
пламень скаменює,
шицко скапало.

Занавше сом до цмоти руцена.
Ту, праве ґу тебе.
Вєдно зоз тобу чувствуєм,
оштри жимски воздух,
цо нам плюца паре.
Зоз єством твоїм танцуєм,
на гук ярнїх топольох.
Кажда заря на твоєй скори,
приємно ме гласка,
шепта...
З тобу вєдно чувствуєм,
витор благи єшеньски,
котри надпомина,
же приходзи кончина.

Вишивам ци по души,
рисуєм по першох.
З тобу вєдно випивам, остатню капку побиди.

Єшень сцигла...
Конєц почал...
Гайде, вєдно крачайме,
най нас витри єшеньски нє оддую.

Лапам мотиля
Я дзецко
Зашлєпене зоз вонкашньосцу
З випатрунком
На його велїчезних кридлох цифра
До мойого шерца ше урива
Спознанє
Мотиль лєм преходна красота
А я дзецко, нєсвидоме
Мойо нєвине роздумованє
Жажду ми дава любопитлїву
Спознац мрию
Там дзе мотиль и дзецко
Найкрасши заход слунка дочекую.

Опатрац ше у жвератку 
Исте таке як и випивац раншу кафу.
Осамена монотония.

Блуканє по цеплей молги снох
Исте як и зачириц ше оголєни, до цмей поверхносци
Муряц ше, през груби злєгнути жґрид осаменосци.

Жадац?
Чи знам?
Любиц? 
Чи сцем?

Нє знам!
Я лєм прекляте преходне єство
Котре єдно добре зна, котре люби, знїщовац цудзи сни.

Розбивац жвератка, покля ше нє змеркнє.

Ваня Дудаш

* * * Завязаних очох, далєко од людзох,
шедзим у цмоти.
Судьба ми живот запечацує.

Празносц, ровна гранїца на горизонту,
сцекам од живота,
боса и гладна бежим по церньох,
гордо ше вони зариваю до моїх мегких талпох.
Слизи падаю до безконєчносци...

Сцекам од гранїци, глєдам зарю,
котра ме ошвици.
Нагнївана сом на тоту прекляту Гвизду
цо го одо мнє скрива!

Як отров бидней судьби,
боль и смуток ознова плїваю по моєй креви.
Даремносц присутна у воздуху.
Слунко заходзи, мою зарю одноши.

Розжирячени капки креви,
злїваю ше по ногох моїх.

Пражнїна гордосци, ознова ми вяже очи. 
Остатня капка креви,
на мертву ровнїну спадла.
Вєдно одходзиме...
Поздравце ми мою зарю наютре.

Юлиян Тамаш народзени 4. авґуста 1950. 
року у Вербаше, дзе и жиє. Порядни є про-
фесор за предмети Руска литература и Ук-
раїнска литература зоз общу литературу. 
Академик є Националней академиї наукох 
України у Києве и Войводянскей академиї 
наукох и уметносцох у Новим Садзе. Пре-
подавал, и науково сообщеня поднєсол, на 
универзитетох и наукових сходох Ужгоро-
да, Прешова, Львова, Тернополя, Києва, То-
ронта, Урбана-Шампейна, Трира, Беоґраду, 
Заґребу, Филаделфиї, Нюйорку и Тартуу. 
Пише поезию и романи, литературни студиї 
и есеї о питаньох славянских литературох, 
реґионалних и малих традицийох у швеце. 

Важнєйши кнїжки поезиї: "Златна хмара" 
(вибрани писнї, 1990), "Silazak u dan" (изаб-
ране песме, 2002).

Кнїжки есеїстичней прози: "Над хтори дума" 
(1982), "Конєц ХХ вику" (1995).

Романи: "Окупани у вичносци" (1989), "Оку-
пани у вјeчности" (1995, 2002), "Дереґля з 
мрийох" (2010).

Важнєйши антолоґиї: "Ошлєпени соловей" 
(2005), "Oслепљени слaвуj" (2009), "Sled času" 
(1978), "A messzeseg virraszt" (1984).

Литературни студиї: "Između književne 
teorije i interpretacije" (1977), "Русинскa књи-
жевнoст, истoриja и стaтус" (1984), "Дaрoви 
мojе брaће" (1990), "Укрajинскa књижевнoст 
између Истoкa и Зaпaдa" (1995, 2002), "Ис-
тория рускей литератури" (1997), "Величинa 
мaлих. Пoетикa региoнaлних и мaлих књи-
жевних трaдициja" (2008), "Євангелиста Ми-
хайло Ковач" (2009).

